
	JAMHURI YA MUUNGANO WA TANZANIA
OFISI YA RAIS TAWALA ZA MIKOA NA SERIKALI ZA MITAA

Tarehe 15.07.2025-Mlimba

TAARIFA KWA UMMA
MAPOKEZI YA FEDHA ZA MIRADI YA MAENDELEO SEKTA YA ELIMU YA AWALI NA MSINGI 
Halmashauri ya Wilaya Mlimba imepokea fedha shilingi Bilioni 1.25 kutoka Serikali Kuu kupitia Mradi wa Shule bora (BOOST), kwa ajili ya ujenzi wa vyumba vya madarasa, matundu ya vyoo na shule moja mpya katika vijiji vya Ching’anda, Chita, Makutano, Ngajengwa, Kamwene, Taweta, Lukolongo, Njage, Ihenga na Ipugasa.

Katika Halmashauri ya Wilaya Mlimba, mradi wa BOOST umesaidia kuongeza kasi ya utekelezaji wa Ilani ya chama tawala na ajenda ya maendeleo ya sekta ya elimu nchini kwani tangu kuanza kwa mradi huo Mwaka wa Fedha 2022/2023 hadi Juni 30, 2025 shule 08 kutoka kwenye tarafa zote mbili za Halmashauri ya Mlimba (Mlimba na Mngeta) zimenufaika ambapo jumla ya vyumba vya madarasa 36 vimejengwa katika shule mpya na za zamani, shule mpya 01 na matundu ya vyoo vya wanafunzi 56 yenye kuzingatia jinsia na watoto wenye mahitaji maalum.
Vifaa vya kujifunzia na kufundishia vinavyozingatia watoto wenye mahitaji maalum navyo vimesambazawa kwenye shule zote ndani ya Halmashauri na mafunzo ya walimu na wakuu wa shule kuhusu usimamizi na ujifunzaji wa darasa la awali na msingi yameendelea kutolewa.

Mkurugenzi Mtendaji wa Halmashauri ya Wilaya Mlimba, Ndg. Jamary Idrisa Abdul anaishukuru Serikali ya Awamu ya Sita kwa kuendelea kuwekeza katika elimu jumuishi na bora kupitia mradi wa BOOST ambao umesaidia kupunguza msongamano wa wanafunzi darasani na kuongeza uandikishaji wa watoto katika elimu ya awali ndani Halmashauri.

Mradi wa BOOST ulianza Mwaka wa Fedha 2022/2023 na unatazamiwa kutamatika katika Mwaka wa Fedha 2026/2027.

Imetolewa na,
Kitengo cha Mawasiliano ya Serikali,

Halmashauri ya Wilaya Mlimba.

